
Pedagogik jarayon pedagogik tizimning asosiy rol oʻynovchi qismidir. 

Pedagogik tizim esa bir nechta kompetentlarni  oʻz tarkibiga mujassamlashtirgan 

oʻzgarishlarda ham barqaror boʻlgan yangilik kiritilganda oʻz kuchini oldingi 

xususiyatini yoʻqotib yangi xususiyatlarini hosil qiluvchidir. 

Axborotlarni qabul qilish, qayta ishlash va yangi axborotni yaratish bilan 

shug‘ullanuvchi texnologiyalarni kompyuterlar asosida joriy etish, ya’ni belgilangan 

faoliyat turini amalga oshiruvchi kompyuter va unda joriy etilgan dasturiy 

ta’minotni yuritish majmuasi axborot texnologiyasi deb yuritiladi. 

Oʻquv jarayonida axborot texnologiyalaridan foydalanish toʻlaligicha 

qonuniyatga mos hodisadir. Faqat ta’limda ulardan foydalanishning samaradorligi 

oʻqituvchi – oʻquvchi oʻzaro aloqasi tizimida kelib chiqadigan murakkab oʻzaro 

aloqalarning oʻrnini bosishi, haqidagi aniq tasavvurlar bilan bog‘liq. Axborot 

texnologiyalari oʻqitishning maqsad va mazmunini oʻzgartiradi, uning yangi 

metodlari va tashkiliy masalalari paydo boʻladi.  

Zamonaviy texnologiyalari (elektron pochta, internet, Web-texnologiya, 

multimediya texnologiya, masofaviy oʻqitish va boshqalar) oʻquv jarayonida 

foydalanish ularning ilmiy-metodik asoslarini chuqur oʻrganishni talab etadi. 

Jumladan bu jarayonga “inson - komp’yuter” tizimi sifatida qarash bir qator oʻz 

еchimini kutayotgan muammolarni keltirib chiqaradi. Bu tizimda, boshqa har 

qanday tizimdagi kabi boshqaruvchi va boshqariluvchi ob’ektlar boʻlib, ular orasida 

toʻg‘ri va teskari aloqalar mavjuddir. Ushbu tizimga yangi ob’ekt sifatida kiritilgan 

va axborot texnologiyasining asosini tashkil etgan zamonaviy komp’yuter oʻquv 

jarayonidagi aloqalari oʻz ta’sirini oʻtkazadi, bu esa oʻz navbatida ta’lim berish 

metodida ma’lum oʻzgarishlarga olib keladi. [1] 

Pedagogik tizimda maqsaddan  natijagacha boʻlgan jarayonda metod, shakl, 

mazmun, texnologiya, vositalar moslik darajasining koʻp yoki kamligi pedagogik 

jarayonning samarasini bildiradi. Bir qancha pedagogik olimlarning fikricha 

pedagogik va axborot texnologiyasining va unda inson omili, munosabat, qoʻyilgan 

talablar, usul va uslublar, pedagogik tizimning natijasini ozgina boʻlsa ham samarali 

tomonga siljishiga qaratilgan boʻlib, 15-20 % ga oʻstirishga olib kelishdan iboratdir. 

Ta’lim jarayoniga ilg‘or pedagogik va axborot texnologiyasini olib kirish  

zaruriyati 70-80 yillardan boshlab (oʻquvchilarni mashg‘ulotga qiziqib ketishi 

pasayib ketgach) dars metodlarini shakl va tiplarini oʻzgartirish, yangilik kiritishdan 

boshlandi. Darslarga axborot texnologiyasini (kompyuter, filmoskop, kadaskop va 

h.k) olib kirish hozirda ta’lim muassasalarda toʻliq axborot texnologiyasiga oʻtish 

(internet, multimediya, elektron pochta va h.k) interfaol usullarni joriy etish bilan 

davom etmoqda. 

Texnologiya darslarida kompyuterli axborot texnologiyalaridan 

foydalanilganda tayyorlanadigan buyumlarni keng assortimenti namunalarini 

oʻquvchilarga koʻrsatish imkoniyati mavjud boʻlib, oʻquvchilarning tasavvurini 

boyitadi va ijodkorlik qobiliyatlarini shakllantirishga yordam beradi.  

Mashg‘ulotlarda oʻquvchilarni ishlab chiqarishning texnologik jarayonlari 

bilan yaqindan tanishtirish, videorolik va audiovizual vositalarni qoʻllash  

oʻquvchilar koʻz oʻngida mehnat jarayonini yaqqol namoyish etish ularning amaliy 

topshiriqni bajarishlari uchun ahamiyatlidir. [2] 

Ayrim umumta’lim maktablarida ba’zi bir amaliy topshiriqlarni bajarishning 

imkoni еtarli boʻlmagan sharoitda kompyuterli ta’lim vositalardan foydalanib, 

texnologik jarayonlarni animasiya koʻrinishlari taqdim etilganda, oʻquvchilarning 

jarayonni tushunish va tasavvur qilish imkoniyati yaratiladi. 

Demak, texnologiya mashg‘ulotlarini tashkil etishda oʻqituvchining 

kompyuter vositalaridan keng foydalanishi  samarali boʻlishi tabiiy boʻlib, bu 

oʻqituvchi va oʻquvchi uchun keng imkoniyatlarni yaratadi. 

Oʻqitishning axborot texnologiyalaridan didaktik vosita sifatida ta’lim 

tizimida foydalanishning samaradorligi quyidagi holatlar bilan belgilanadi: 

1. Zamonaviy oʻqitishning axborot texnologiyalari oʻquvchilarga 

axborotlarning noan’anaviy manbaalariga murojaat qilish imkoniyatlarini ochib 

beradi, mustaqil ishlar samaradorligini oshiradi va ijodiy faoliyat bilan shug‘ullanish 

uchun keng imkoniyatlar yaratadi. 

2. Oʻqitishning axborot texnologiyalari qoʻyilgan metodik maqsadlarni 

amalga oshirishi uchun oʻqituvchiga oʻqitishning turli shakllaridan va ularning 

majmuasidan foydalanish, ya’ni zaruriy ta’lim muhitini barpo etish imkonini beradi. 

Oʻqitishning axborot texnologiyalaridan foydalanishda oʻqituvchi 

kompyuterlashtirilgan oʻqitish va nazorat qilish dasturlarini sharoitdan kelib chiqib 

oʻzgartirish imkoniga ega boʻladi. 

3. Avtomatlashtirilgan oʻquv-axborot tizimida foydalanishga asoslangan 

oʻqitishning axborot texnologiyalarini qoʻllash natijasida oʻqituvchilar oʻzlarining 

axborot bilan ta’minlanganlik darajalarini oshiribgina qolmay, balki deyarli butun 

dunyodagi axborot jamlamalaridan foydalanish imkoniyatiga ega boʻladilar.  

Oʻquvchilarga esa quyidagi imkoniyatlarni yaratadi: 

• Oʻquvchining mustaqil holda erkin fikrlash malakasini shakllantiradi; 

• Ijodkorlik va tashabbuskorlik muhitini vujudga keltiradi; 

• Oʻquvchini faollashtiradi; 

•  Oʻzlashtirish ortadi; (vizual ma’lumot xotirada yaxshi saqlanadi) 

• Oʻquvchi olgan bilimlarini hayotga tadbiq etishga imkoniyat yaratadi. 

Texnologiya fanini oʻqitishda metodlarning va usullarning oʻzaro oʻrin 

almashib turishi darsning jozibadorligi, uning qiziqarli boʻlishini ta’minlaydigan 

muhim omillardan biri boʻlib, bunda oʻqitishning zamonaviy metod va usullaridan 

samarali foydalana bilmasdan darsni zerikarli va samarasiz oʻtishiga sabab boʻlish 

mumkin. [3] 

Shu oʻrinda, buyuk alloma Abu Rayhon Beruniyning ta’lim jarayoni 

toʻg‘risidagi quyidagi fikrlarini eslash oʻrinlidir: “Bizning maqsadimiz oʻquvchini 

toliqtirib qoʻymaslikdir. Bir xillik zerikarli boʻladi va toqatni toq qiladi. Agar 

oʻquvchi bir masaladan boshqa bir masalaga oʻtib tursa, xuddi turli-tuman bog‘larda 

sayr qilgandek boʻladi, bir bog‘dan oʻtar-oʻtmas boshqa bir bog‘ boshlanadi. Kishi 

ularning hammasini koʻrgisi, tomosha qilgisi keladi, har bir yangi narsa kishiga rohat 

bag‘ishlaydi”. 

